
				এই পাতাটির মুদ্রণ সংশোধন করা প্রয়োজন। 
স্বামী অভেদানন্দ । RV
হয় এবং শীঘ্রই আমেরিকা, মেক্সিকো ও ইউরোপের নানাস্থানে তাহার জ্ঞান ও পাণ্ডিত্যের সুযশঃ পরিব্যাপ্ত হয়। এইরূপে দীর্ঘ সপ্তদশ বৎসর কাল তিনি নিউ ইয়র্ক ও ইংলণ্ডে অবস্থান করিয়া ১৯১১ সালের শেষ ভাগে জাপান, চীন, ফিলিপাইন, সিঙ্গাপুর, কোয়ালা-লামপুর ও রেঙ্গুনি সহর হইয়া কলিকাতায় প্রত্যাবৰ্ত্তন করেন। স্বদেশে আসিয়া তিনি ঢাকা, ময়মনসিংহ, শিলং, জামসেদপুর, কাশী, লাহোর, রাওলপিণ্ডি ও শ্ৰীনগর হইয়া হিমালয় অতিক্ৰম পূর্বক তিব্বতে উপস্থিত হন। তথায় ছিমিস মঠে কিছুকাল অবস্থানপূর্বক লামাদিগের আচারব্যবহার, রীতি-নীতি ও পূজাপদ্ধতি সম্বন্ধে জ্ঞান লাভ করিয়া পেশোয়ার, জামরোড, লাণ্ডিকোটাল হইয়া কাবুল নদের ধারা দিয়া পশ্চিম ভারতের সীমান্ত ভ্ৰমণ করেন। পরে কলিকাতাবাসী যুবকবৃন্দের অনুরোধে তিনি কলিকাতায় অবস্থান করিতে স্বীকৃত হন এবং শ্ৰীীরামকৃষ্ণ-বেদাস্ত সমিতির প্রতিষ্ঠা করিয়া ছাত্ৰাদিগকে বেদান্ত পড়াইতে থাকেন। এখনও স্বামিজী এই শিক্ষাদান-ব্ৰতে নিযুক্ত আছেন। দাৰ্জিলিং সহরে এই বেদান্ত সমিতির একটা শাখা প্ৰতিষ্ঠিত হইয়াছে। স্বামী অভেদানন্দ মহারাজ কয়েক বৎসর হইল, “বিশ্ববাণী’ নামে একখানি মাসিক পত্রের সম্পাদকতা করিতেছেন এবং বাঙ্গালায় আসিয়াও অনেকগুলি ইংরাজী পুস্তক'লিথিয়াছেন। স্বামিজী ইংরাজীতে সুপণ্ডিত এবং কৰ্ম্মযোগী ; কলিকাতা হেদুয়ার উত্তরে বিডন ষ্ট্রীটে রামকৃষ্ণ-বেদান্ত সোসাইটী তৎকর্তৃক প্রতিষ্ঠিত। প্রতি সপ্তাহে স্বামিজী এখানে যুবকবৃন্দকে রাজযোগ अक्षCथ fམ། দিয়া থাকেন। এই সমিতি-সংশ্লিষ্ট একটি পাঠাগার
আছে ।

